
Службен весник на РСМ, бр. 209 од 10.10.2025 година 

1 од 4

20252094127
МИНИСТЕРСТВО ЗА ОБРАЗОВАНИЕ И НАУКА

Në bazë të nenit 34 paragrafit (18) të Ligjit për Arsimin e të Rriturve ("Gazeta Zyrtare e 
Republikës së Maqedonisë së Veriut" nr. 3/25), ministri i Arsimit dhe Shkencës solli

RREGULLORE PËR MËNYRËN E AKREDITIMIT TË OFRUESIT TË SHËRBIMIT 
PËR VALIDIM, SI DHE FORMËN DHE PËRMBAJTJEN E FORMULARIT TË 

KËRKESËS PËR AKREDITIMIN E OFRUESVE TË SHËRBIMEVE PËR VALIDIM 
DHE DOKUMENTACIONIN E NEVOJSHËM

Neni 1
 Me këtë rregullore përcaktohet mënyra e akreditimit të ofruesit të shërbimit për validim, si 

dhe forma dhe përmbajtja e formularit të kërkesës për akreditimin e ofruesve të shërbimeve për 
validim dhe dokumentacioni i nevojshëm.

Neni 2
Kërkesa për akreditimin e ofruesit të shërbimit për validim parashtrohet në formular me 

përmasa 21 cm x 29,7 cm, i cili është dhënë në Shtojcë dhe është pjesë përbërëse e kësaj 
rregulloreje.

Neni 3
Kërkesës për akreditimin e ofruesit të shërbimit për validim, dorëzohen dokumentet në 

vazhdim:
-aktvendim për akreditim, validim për institucionin publik për arsimin fillor ose të mesëm,
- dëshmi për veprimtarin e regjistruar,
- elaborat i institucionit,
-të dhëna për hapësirën dhe pajisjet për kualifikimin përkatës për validim,
-të dhëna për personin e punësuar/angazhuar nga radhët e personave të regjistruar në 
-Katalogun e këshilltarëve të certifikuar për validim,
-të dhëna për personin e punësuar/angazhuar nga radhët e personave të regjistruar në 

Katalogun e vlerësuesve të certifikuar për validim, për kualifikimin përkatës,
-statut i institucionit,
-deklaratë për sigurinë për çdo vend pune në përputhje me kërkesat e kualifikimit përkatës 

dhe
-fletëpagesë për kryerjen e pagesës së shpenzimeve për verifikimin e përmbushjes së kushteve 

për akreditim në llogarinë e Qendrës për Arsimin e të Rriturve.

Neni  4
Akreditimi i ofruesit të shërbimit për akreditim, kryhet në mënyrë që verifikon përmbushjen e 

normativit dhe standardeve për hapësirën, pajisjet dhe kuadrin për akreditimin e institucionit për 
validim, përmes inspektimit të drejtpërdrejtë, gjatë të cilit kontrollohet:

- dokumentacioni i dorëzuar dhe kërkesa për akreditim,
- kushtet hapësinore dhe materiale të nevojshme për realizimin e validimit të kualifikimit për-

katës dhe
- kushtet e kuadrit të nevojshme për realizimin e validimit.
Për inspektimin e përmbushjes së kushteve për akreditim, informohet Institucioni më së voni 

tre ditë para kryerjes së inspektimit.

Neni  5
 Kjo Rregullore hyn në fuqi në ditën e tetë nga dita e publikimit të saj në "Gazetën Zyrtare të 

Republikës së Maqedonisë së Veriut".

Nr. 18-13034/1 Ministre e Arsimit
8.10.2025 dhe Shkencës,

Shkup                       Pr. Dr. Весна Јаневска, d.v.

